
HOOFSTUK 5 

5. DIE ONDERWYS VAN BLANKES IN STANDERTON 

5.1 Die vestigingsjare 

Gedurende die vestigingsjare in die Transvaal,was die prim~re 
doel van die onderwys om die kinders te bring tot die selfstan= 
dige lees van die Bybel en om hulle vir kerklidmaatskap voor te 
berei. 1) Dit was dus ' die. taak van die ouers om self vir die 
onderrig van hulle kinders te sorg.2) Uit die aard van die 
vestigingsprobleme ~oos die uithaal van waterr die oprigting 
van huise, die skoonmaak van lande en die oppas van vee,is dit 
vanselfsprekend dat die onderrig aanvanklik baie ongereeld was.3) 

Verder het die wisselende klimaatsomstandighede van die Hoeveld 
die tweeplaasstelsel ten gevolg gehad,wat meegebring het dat 
die boere gedurende die winter met hulle vee na die Laeveld ge= 
trek het. Oit het veroorsaak dat baie gesinne voortdurend op 
trek was~waardeur sistematiese onderwys bemoeilik en vertraag 
is. 4) Benewens al hierdie struikelblokke was daar .ook 'n groat 
skaarste aan onderwysers. 5) 

1) J.C. Coetzee: Onderwys in Transvaal 1838-1937, p. 13; 
A.H. Lugtenburg: Geskiedenis van die onderwys in die S.A. 
Republiek, p. 11. 

2) E.G. Malherbe: Education in South Africa (1652-1922), 
p. 224. 

3) Coetzee: a.w., p. 15. 
4) Lugtenburg: a.w., p. 62. 
5} Coetzee: a.w., pp. 15-16. 

Omdat daar geen sprake van 'n s~ool, soos ons dit vandag ken, 

kon wees nie, moes die ouers gebruik maak van rondreisende 
onderwysers. Hulle was gewoonlik nie van al te voorbeeldige 
karakter nie, dog die feit dat hulle 'n bietjie kon lees en 
skryf, het verseker dat hulle op 'n manier 'n lewe kon maak. 
Hierdie onderwysers was vir langer as 'n geslag verantwoordelik 
vir die onderwys van kinders in Transvaal.6) 

In Standerton was daar, wat onderwysers betref, oak die uitsonde= 
ring. So vertel mnr. Dan Lombaard, een van die. stigters van die 
dorp, dat hull e 'n Engel ssprekende dame as goewernante gehad het. 
Engels was die enigste omgangstaal en medium van onderrig met 
die gevolg dat die Sandspruit-Lombaards almal oor 'n "working 
knowledge" van Engels beskik het. 7) 

Kommandant Pieter Erasmus het weer by vier "onderwysers"·, naam=· 
li~ twee Hollanders, 'n Ier en 'n Fransman,.skoolgegaan. HoE! 
lank hy op die skoolbanke gesit het, weet komdt. Erasmus nie, 
\vant as die een meester weggeloop het, het hulle maar gewag 
totdat 'n ander een opdaag. Die Ierse meester het sy werk ge= 
ken en kon al wat kind was goed hanteer, maar hy was ba-ie lief vir 
'n snapsie. Dog as hy die dag "reg" was, het hy die leerlinge 
vasgevat. "Hy het ons genadeloos opgedreun, altyd met die 
Engels en na sowat vyftien maande was ons Royal Reader Number 
Four verby" het kmdt. Erasmus gespog, en op negentigjarige 
ouderdom kon hy sommer nog lekker Engels praat.8) 

6) Malherbe; a.w., p. 224. 
7) P.G.M. Scholtz; Standerton, Gister en Vandag, p. 59. 
8) P.G.M. Scholtz; a.w., pp. 59-60. 

5.2 Die Onderwyswet van 1866 

Die nuwe reglement wat op 22 Februarie 1866 deur die Volksraad 
goedgekeur is, het onder andere bepaat dat die Volksraad jaar= 
liks sal bepaal hoeveel geld aan die onderwys bestee · sou word. 
Behalwe die Hollandse taal,sou Engels .ook soveel moontlik onder= 
rig word. Die verskaffing van onderwys aan die jeug,is aan die _ 
sorg en beheer van 'n Algemene Kommissie vir die Onderwys,op= 
gedra. Daar is ook voorsiening gemaak vir plaaslike skool= 
kommissies wat oor hulle skole moes toesig hou en die vooruit= 
gang daarvan moes bevorder. Verder is onderskeid gemaak tussen 
goewermentsonderwysers wat op die dorpe moes onderwys gee en 
distriksonderwysers wat op die plase moes onderwys gee onder 
toesig van die veldkornet in die wyk waarin hulle gewoon het. 9) 
Die Algemene Kommissie is egter in 1867 ontbind en die onderwys 
is aan die .Uitvoerende Raad, wat nie die mas koli Opkom nie, 
toevertroui Qe'{olglik het toestande ver:_swak. 10) 

5.3 Onderwys tydens die bewind van president Burgers 

Na die verkiesing van ds. T.F. Burgers in 1872.het hy aandag 
aan onderwyssake, wat uitgeloop het op .Wet no. 4 van 1874, meer 
bekend as di_e Burgerswet, gegee. Hierdie wet het egter eers in 
1876 in werking getree met die aanstelling van W.J . van Gorkum 
as die eerste Superintendent-Generaal van Opvoeding in die 
Z.A.R.ll) 

9) Transvaalse Onderwysdepartement 1876-1976: Eeufeespubli= 
kasie, pp. 10-11. 

10) Lugtenburg: a.w., pp. 82-83. 
11) T.O.D. 1876-1976: Eeufeespublikasie, p. 12. 

Die wet het voorsiening gemaak vir die volgende skooltipes: 
distrikskole vir die dorpe en wykskole, een vir elke veldkornet= 
skap. Vir die beheer oor distrikskole-sou 'n skoolkommissie, 
bestaande uit die landdros as voorsitter en ses lede wat deur die 
burgers van die verskillende dorpe gekies moes word, saamgestel 
word. Vir die wykskole sou die kommissies bestaan uit die veld= 
kornet as voorsitter en ses lede wat deur die burgers van die 
wyk gekies moes word. 12) 

Hierdie wet het egter nie inslag gevind nie omdat dit te rewolu= 
sion~r was en nie rekening gehou het met die godsdiensoortuiging, 
aard en sedes van die Transvaalse bevolking nie. Artikel 26 het 
onder andere bepaal dat geen godsdiensonderwys gedurende skool= 
tyd gegee mag word nie, met die gevolg dat ouers ontevrede was 
oor die ven~~reldliking van die onderwys. 13 ) 

5.4 Onderwys gedurende die eerste Britse bewind 

Na die anneksasie van Transvaal op 12 April 1877 deur Brittanje 
het Shepstone 'n reis deur Transvaal onderneem en die meeste 
dorpskole besoek. Hy het die onderwys gesien as 'n belangrike 
faktor om die Boere te versoen met die nuwe omstandighede. 
Shepstone is deur sy vriende ingelig oor die ontevredenheid van 
die burgers met die Burgeronderwyswet en het toe aan Van Gorkum 
opdrag gegee om 'n verslag op te stel. Omdat Shepstone klaar= 
blyklik die rapport nie as 'n juiste weergawe van sake gesien 
het nie, het hy die taak aan sy huisdokter, dr. J.V. Lyle, op= 
gedra om 'n verslag op te stel oor die stand van sake op 

12) Lugtenburg: a.w., pp. 95-100; Coetiee: a.w., pp. 37-39. 
13) Coetzee: a.w., p. 41; Lugtenburg: a.w., pp. 107-108. 

onderwysgebied en op 21 Maart 1878 het Van Gorkum al sy doku= · 
ment~ aan Lyle as nuwe Superintendent van Onderwys oorhandig. 14) 

Nadat lyle 'n deeglike verslag oor die onderwys opgestel het, 
het dit geblyk dat die bestaande subsidiestelsel onbevredigend 
was. Ten spyte van die invoering van Engels as voertaal, het 
die getal skole steeds toegeneem. Lyle is egter in die tuig 
oorlede en is deur ds. H.S. Bosman as waarnemende superintendent, 
opgevolg. 15) 

Met die koms van ds. A. Murray in 187816) het ·die georganiseer= 
de onderwys in Standerton deur sy toedoen en ywer tot stand ge= 
kom. Hy het nie teruggedeins vir die feit dat hy hom .op 'n nuut 
aangelegde dorp, in 'n pasgestigte gemeente met 'n eenvoudige 
misvloerkerkie, sonder enige onderwysfasiliteite bevind het nie. 
Vir hom het daar net baanbrekerswerk teen die steil bult uit 
gewag. Om geld vir die skool in te samel, is kollektelystetot 
sover as Amersfoort gesirkuleer en 'n waarborglys vir sala= 
risse ten· bedrae van R200,00 is geteken. Ds. Murray was te= 
gelykertyd hoof van die skoal, voors i tter, sekretaris en 
penningmeester van die skoolkommissie. Klasgeld het Ri,oo per 
maand per leerling bedra. Vir ekstra vakke soos musiek en 
tekene,was die klasgeld · R1,00 en R0,50 respektiewelik. Die 
staat se bydrae was R0,50 per leerling per maand. 

Die ingeskrewe leerlingtal het gewissel tussen 24 en 41. Ge= 
durende die week is die kerkie as skool gebruik. Die skool= 
meubels was :soos blyk ·uit skrynwerker, Dowfe, se rekenings aan 

14) Ibid ••.. PP· l16-119. 
15) T.O.D. 1876-1976: Eeufeespublikasie, p. 17. 
16) ~k hoofstuk 3, p.68 vir meer besonderhede. 

"Reverend Murray" gerig, ma~r gebrekktg: ·"To repairing table"; 
"To making desk"; "One sitting bench"; '"To repairing desk" 
ens. Vir die herstelwerk is van die goedkoopste hout gebruik 
gemaak. Ds. Murray het blykbaar, as hoof van die skoal, ge~m 

vergoeding,ontvang nie. Sy suster het hom egter as onderwyser es 
bygestaan teen 'n salaris van R200,00 per jaar.17 ) 

Die skoolbedrywighede het mettertyd toegeneem. In die verband 
berig De Volksstem dat nadat die boere weer teruggekeer het van 
hulle winterveld, dinge op Standerton weer l ewendig begin word 
het. Op uitnodiging van die voorsitter van die skoolkomitee, 
het die kor respondent van die koerant die tweede eksamen van 
die skoal bygewoon. Tussen 30 en 40 leerlinge en 'n goeie aan= 
t al ouers en besoekers was teenwoordi_g·. 'Die eksamen is behartig 

deur juffrou Lester (Engelsr · en juffrou Le Roux (Nederlands) 
Die l eerlinge is geeksamineer in Bybelgeskiedenis, Rekenkunde, 
Aardrykskunde, Nederlands, Engelse Grammatika en Algemene 
Geski edenis. Die eksamen is onderbreek met musiek- en voordrag= 
items. Na die verrigtinge het ds. Murray die bedankings ge= 
doen. 18) 

Met die vertrek van ds. Murray in 1881,het die skool op Stander= 
t on gesluit. 19 ) Die oplewing in die onderwys onder Lyle en 
Bosman, was dus van korte duur. Die versetbeweging van die 
oud-Republi keine 'teen die Britse anneksasie van die Z.A.R.,was 
blykbaar die rede hiervoor. 20 ) 

17} P.G. M. Scholtz: a.w., pp. 60-61. 
18) De Volksstem, 16. 10.1880, Korrespondent van De Volksstem. 
19} P.G.M. Scholtz: a.w., p. 61. 
20) T.O.D. 1876-1976: Eeufeespublikasie, p. 17; kyk hoofstuk 

4, pp. 87-100 vir meer besonderhede. 

5.5 Die onderwys onder ds. S.J. du Toit 

Na die teruggawe van Transvaal,het die wette van voor die 
anneksasie dadelik weer in werking getree. Wat die onderwys 
betref,was Wet no. 4 van 1874,dus weer van krag~ Dog nie vir 
lank nie, want 'n nuwe superintendent moes aangestel word in 
die plek van Van Gorkum wat intussen na Nederland vertrek het. 
Die Driemanskap se aandag het dadelik op ds. S.J. du Toit, 
Paarlse predikant,geval. Hy was nie 'n onbekende in die Trans= 
vaal nie en sy kontak met die onderwys in die Kolonie, sy stryd 
vir die vrye Christelike skool en sy ondersteuning aan die . 
Transvaalse Vryheidstryd,was welbekend. Nadat hy oor die saak 
genader is, is die betrekking hom uit hoofde van bogenoemde 
aangebied, waarop hy na die Transvaal gekom het om die saak te 
bespreek en die aanstelling toe onder die volgende voorwaardes 
aangeneem het: die onderwys van die kind is nie die verant= 
woordelikheid va_n die Staat nie, maar van die ouer onder toesig 
van d·ie Kerk. Die staat moes sy aandeel beperk tot bydraes vir 
ondersteuning volgens die getal leerlinge en die graad van 
onderwys, en verder toesien dat die geld vir die onderwys goed 
gebruik word met die verstandhouding dat dit volgens suiwer 
Christelike beginsels sou geskied. Die medium van onderrig sou 
Hollands wees. 21} 

Hierdie nuwe onderwyswet staan bekend as Wet no. 1 van 1882 en 
het 'n stelsel teweeggebring wat gepas het by die volksaard en 
tradisie, naamlik 'n stelsel van staatsondersteunde sko7e ge= 
baseer op Christelike, Bybelse en nasionale ·grondslag met 
Hollands as voertaal. 22} Met die implementering van hierdie 

21) Lugtenburg: a.w., p. 130. 
22} Coetzee: a.w., pp. 48-49. 

nuwe wet,kom die toestand van die onderwys in Standerton 

en distrik behoorlik aan die lig. So byvoorbeeld meld die 
Superintendent van Onderwys, ds. S.J. du Toit,in sy jaarverslag 
dat die onderwys in die Standertonse distrik nog agterlik is. 
Hy het herhaaldelik. sonder gevolg, aan die landdros.sowel as 
aan die twee kerkrade van ·die Hollandse gemeentes.geskryf. Ten 
spyte van drukke werksaamhede ter voorbereiding van dieV.ryheids= 
deputasie se besoek aan Europa.het hy die hoop uitgespreek om 
nog die distrik voor sy vertrek in belang van die onderwys te 
besoek. In die distrik was daar slegs een skool met twaalf 
leerlinge in die wyk,Waterval.by Platkop met W.J. Naude as 
onderwyser. Tydens die inspeksie. gehou deur ds. H.L. du Toit 
op 13 September 1883. was die skool maar ses weke geopen, dog 
hy meld in sy rapport dat die vordering bevredigend is:: Die 
leerlinge het onderrig ontvang in lees, skryf. diktaat, rekene, 
sang en Bybelgeskiedenis. 23 ) 

Op 'n vergadering in belang van die onderwys gehou met 'n reeds 
bestaande kommissie van lidmate van beide gemeentes van die 
N.G. en Hervormde kerk,is 'n komitee benoem wat hom die taak 
gestel het om vir 'n skoolgebou en onderwysers te sorg. 24) 

Kort hierna rapporteer J.S. Smit, landdros van Standerton, 
namens die komitee,dat 'n dubbelverdiepinghuis aangekoop is vir 
'n skoolgebou en dat dit in twee dele verdeel is; een deel vir 
meisies en die ander kant vir seuns. Die skool was gereed om 

23) Z.A.R. 120: Jaarverslag van die Superintendent van 
Onderwys 1883, p. 9. 

24) Ibid,, 

dag- en_koshuisleerlinge te ontvang. Dagskoliere moes RlO,OO · 
per .jaar,en koshuisleerlinge R70,00 per jaar,betaal. Onderrig 
sou gegee word in die Hollandse en Engelse tale en in die vakke 
soos omskryf in die skoolwet van die Z.A.R. Goeie behandeling 
deur die kosskool word gewaarborg. Elke departement sou onder 
'n onderwyser en onderwyseres staan. Dit het aan die ouers 'n 
gulde geleentheid gebied om vir hulle kinders 'n deeglike op= 
voeding te verkry. 25) 

In verband met hierdie skoolgebou,verstrek Gustav Preller die 
volgende interessante gegewens: 

"Op die boonste verdieping was die slaapvertrekke van die kos= 
gangers, in die middel afgeskort om die meisies aan die een 
kant te h~. Die tweede venster van die pad af was die van my 
kam~r. Naasaan was Louis Moolman en Hendrik Boshoff gehuisves. 
Die hoekkamer by die trap het aan Frikkie Bezuidenhout die 
Nabot van Randjeslaagte behoort, wat om die vermoe van sy pa, 
toegelaat word om in die wintermOres sy klavieroefeninge met 
handskoene aan te doen, terwyl ons nog vroeer as hy met ver= 
kl Liimde vingers die "Keel Row" en "Home to our Mountains" moes 
sit en afkl ink op die verwaarloosde ou piano."26) 

Oor sy skooldae op Standerton skryf Preller verder: 

"Langs die spruit af met sy heerlike ou wilgerbome het ons 
iedere middag gaan wandel, om aan die end daarvan die rivier te 
bereik en te swem. ·Ou meester Campbell het soms saamgegaan, 
maar wou nooit met ons saam swem nie. Meester Coldrey het nooit 

25) De Volksstem, 8.7.1884. 
26) G.S. Preller: Ons Parool, pp. 64-65. 

saamgegaan nie, wat ons hom altyd ten goede gehou het. Maar 
mevrou Coldrey het die meisies gereeld hier afgeherder na die 
water toe wanneer ons nie swem nie, wantons het almal, meisies 
sowel as seuns, nooit baaikostuums besit nie. 26a) 

Die Standertonse dorpskool is op 9 Maart 1885 vir die eerste 
keer geinspekteer. Die skoollokaal en meubels word ruim en net 
bevind. So ook die geriewe van die kosgangers. Die 16 leer= 
linge is in drie klasse verdeel met mej. Minnaar as onderwyse= 
res verantwoordelik vir die onderrig van Engels, Nederlandse 
taalkunde, rekenkunde, skrif, sang en Bybelgeskiedenis. Die 
skool is gegradeer onder die derde graad van verdienste. 27 ) 

Nadat clie skool aan die begin van 1886 •'n rukkie lanj<_ g~sluit 

was, is dit op 8 Maart 1886 weer met A.P.J. van der Poel as 
onderwyser, heropen. Intussen het die aantal leerlinge tot 24 
vermeerder. 28) 

Behalwe die dorpskool op Standerton,het daar gedurende die 
Du Toit-administrasie ook 'n aantal wykskole tot stand gekom. 
14aar daar aan die einde van 1883 slegs een wykskool in die 
Standertondistrik was, het dit fn 1884 vermeerder na _3 met 'n 
leerlingtal van 91. Uit die tabel hieronder, blyk dit dat die 
aantal wykskole aansien·l.ik ·gegroei -het tot 13 -fn l891T"met 163 
leerlinge. 

26a) Ibid. 
27) Z.A.R. 120: Jaarverslag van die Superintendent van 

Onderwys 1884, pp. 20-21. 
28) Ibid., 1886, p. 29. 

TABEL 1: 29) 

Jaar Dorpskole Wykskole Aantal leerlinge 

1884 1 3 ' 91 

1885 0 1 26 
1886· 1 2 43 
1887 1 2 72 
1888 1 3 108 
1889 1 10 173 
1890 1 13 163 

Hierdie vpbloei van die wykskole kan toegeskryf word !ian d.ie 
feit dat die Du Toit-onderwyswet bepaal het dat benewens die 
gewone subsidie,die regering 'n addisionele subsidie van R1,00 
per leerling per maand sou betaal ten opsigte van onvermoende 
kinders, en. aan die skoolkommissies van buiteskole sou 'n verdere 
R1,00 per maand betaal word vir die verkryging van 'n skool= 
lokaal. · Di~ ondersteunde skole het onder die toesig van •n 
plaaslike skoolkommissie gestaan :wat die reg ,had om self hulle 
onderwysers te kies en aan die regering voor te 1~ vir 
aanstellingsdoeleindes.30) 

Elke skoolkommissie van 'n wykskool was verantwoordelik vir die 
opstel van 'n eie huishoudelike reglement waarvan 'n afskrif 
aan die Superintendent van Onderwys gestuur moes word. Verder 
was hulle verantwoordelik vir die voorsiening van •n skoolgebou, 
meubels en toerusting; die opstelling van kwartaallikse skool= 

29) z.A.R. 120: Jaarverslae van die Superintendentvill'l Onder= 
wys, 1884-1890. 

30) Lugtenburg: a.w., p. 131; Coetzee: a.w., p. 49. 

verslae (in samewerking met die onderwyser) en die bepaling van 

skoolvakansies. 31 ) 

l4at die nodige akkommodasie betref, het sommige skoolkommissies 
daadwerklike pogings aangewend om aan die bepalinge van die wet 
te voldoen. So het J.J. Viljoen onderneem om 'n lokaal en 
meubels te voorsien aan die wykskool te Grootvlei. 32) By Leeuw= 
spruit is 'n buitekamer van · 6 m lank en 5 m breed om as k1as= 
kamer te dien, deur d'i& eienaar tot die beskikking van die skool 
kommissie gestel.3J} Die onderwyser van die wykskool te 
Klippoort,was egter self verantwoordelik vir die voorsiening 
van 'n skoollokaal met meubels tot bevrediging van die skool= 
kommissie. 34 ) 

Soms moes die klaskamer ook dien as slaapkamer vir die onder= 
wyser soos in die geval van onderwyser A. de Grijs van Vogel= 
struisfontein~5 ) en onderwyser J.N. Gehle van die plaas Witbank.36) 

Die kurrikulum by die meeste wykskole,het uit die volgende vakke 
bestaan: Godsdiensonderrig, die sing van Psalms en Gesange, 
Lees , Skryf, Rekene, Nederlandse taalkunde en waar nodig,die 

31) Die Staatscourant, 18.5.1882: Wet .no . 1, 1882, art. 8-11. 
32 ) O.D. 118: Huishoudelike bepalinge van die skool te Groot= 

vlei, wyk Blesbokspruit, Standertondistrik, sonder datum. 
33) O.D. 118: Huishoudelike bepalinge van die skool te Leeuw= 

spruit, wyk Kliprivier, Standertondistrik, sonder datum. 
34) O.D~ 3/1: Huishoudelike bepalinge van die skool te Klip= 

poort, Standertondistrik, 4.6 . 1885. 
35) O.D. 141: Inspeksieverslag van die skool te Waterval, 

Standertondistrik, 17.2.1897. 
36) O.D. 141: Inspeksieverslag van die skool te Witbank, 

Standertondistrik, 2.8.1897. 

voorbereiding tot kerkl idmaatskap. Skoolkommissies. het in oor.= 
leg met die onderwyser,die skoolure en vakansies bepaal. Van 
Maandae tot Vrydae was daar gewoonlik twee skoolsessies per dag 
van 09h00 tot 12h00 en weer van 13h00 tot 15hOo,37> 

Sommige skole het 'n drie-sessie-skooldag gehad. So moes onder= 
wyser,Klaas de Waard,van 09h00 tot 12h00, smiddae van 14h00 tot 
16hOO,en saans van 20h00 tot 21hOO,skoolhou~ 38) Die skool te 
Kafferspruit het ook drie sessies gehad. · Die aandsessie was 'n 
uur lank en is spesifiek vir katkisasie gebruik~39) Wat die 
skoolvakansies betref, was elke skool op hoogstens agt weke per 
jaar geregtig. 40) Die va~ansietye is in sommige gevalle deur 
Nagmaalsgeleenthede bepaal. Die huishoudelike bepalinge van 
die skool te Driefontein,maak byvoorbeeld in hierdie verband 
die volgende voorsiening: "De vacantie dagen zulle~ zoo moge= 
lijk 8 dagen voor ·ieder nachtmaal gegeven worden. n41) 

Goeie Vrydag, Paasmaandag, Hemelvaartdag, Pinkstertyd, verjaar= 
dag van die President en 16 Desember,was vakansiedae vir die 
wykskool te Kafferspruit.42) Behalwe die amptelike vakansiedae, 

37) O.D. 118: Huishoudelike bepalinge van die skool te Leeuw= 
spruit, wyk Kliprivier, Standertondistrik, sonder datum. 

38) 0.0. 118: Huishoudelike bepalinge van die skool te Drie= 
fontein, Standertondistrik, sonder datum. 

39) 0.0. 118: Huishoudelike bepalinge van die skool te 
Kafferspruit, Standertondistrik, 18.10.1888. 

40) De Staatscourant, 18.5.1882: Wet no. 1, 1882, art. 11. 
41) O.D. 118: Huishoudelike bepalinge van die skool te Drie= 

fontein, Standertondistrik, sonder datum. · 
42} O.D. 118: Huishoudelike bepalinge van die skool te 

Kafferspruit, Standertondistrik, 18.10.1888. 

het die jaarlikse wintertrek van baie boere met hulle gesinne 
en vee na hulle bosveldplase~3) meegebring dat die nie-ampteJike 
vakansie die onderwys benadeel het. So moes die skool te Krans, 
Blesbokspruit,sluit "ter wille van de aanstaande winter, daar 
onze Veeboeren moeten trekken en .~j_hunne kinderen dan nodig 
hebben • ..44) 

Die meeste huishoudelike bepalinge van die verskillende wykskole 
het hulle gehou : by die artikels van Wet no. 1 van 1882 en die 
uitvoering daarvan. Sommige het 'n bietjie verder gegaan. So 
het die wykskool te Kafferspruit se skoolkommissie bepaal: 
"De onderwyser zal geen slordigheid toelaten, zowel buiten als 
binnen school, en strict toezien dat de leerlingen sch.oon, 
gewaschen, en met gekammen haar op school verschynt. ,,:45 > Die 
gehalte van die onderwys in Standerton het gewissel van skool 
tot skool. In die verband rapporteer die Superintendent van 
Onderwys in sy jaarverslag oor die Dorpskool dat die skool= 
kommissie baie moeite gedoen het om die skool in goeie orde te 
bring en dat onderwyser,J. Nieuwenhuizen,goeie werk gedoen 
het.46)' Oor die wykskool te Rietfontein, wyk Blesbokspruit, 
met P. Bosman as onderwyser, word gerapporteer: "De onder= 
wijzer is bekwaam en ijverig 't Onderwijs over't algemeen goed 
en grondig." Oor die wykskool te Kromdraai, waar J .W. Reid 

43) C. Jeppe: The Kaleidoscopic Transvaal, p. 88. 
44) O.D. 7/1: Onderwyser C.J. Taljaard aan Departement van 

Onderwys, 5.4.1890. 
45) O.D. 118: Huishoudelike bepalinge van die skool te 

Kafferspruit, Standertondistrik, 18.10.1888. 
46) Z.A.R. 120: Jaarverslag van die Superintendent van 

Onderwys, 1889, p. 70. 

onderwyser was, word weer gerapporteer dat: . "Het onderwijs 
laat heel wat te wenschen over." 4'7) 

5.6 Die onderwys onder dr. N. Mansvelt 

Naoat ds. S.J. du Toit sy amp in 1891 neergel~ het, is hy deur 
dr. N. Mansvelt opgevolg. Die regering het dit aan hom op= 
gedra om 'n nuwe onderwyswet op te stel. Sy onderwyswet staan 
bekend as Wet no. 8 en het op 1 Januarie ·1893 van krag geword. 
Hierdie wet het onder andere die volgende ingehou: 

(i) 'n Nuwe subsidiestelsel. 
(ii) 'n Nuwe skoolbestuurstelsel. 

(iii) Meer sentralisasie. 
(iv) 'n Wettige ~pen1n~ om subsidie te betaal aan skole wat 

uitsluitlik besoek is deur kinders van nie-Hollands= · 
sprekende ouers. 

(v) 'n Groter aansporing tot die verwerwing van hoer 
onderwyskwalifikasies.48) 

'n Belangrike gevolg vir die onderwys in Standerton wat in 
hierdie tyd tot stand gebring is, was dat J.K.M. te Boekhorst 
inspekteur van onde~ys geword het met Standerton as standplaas. 
Hy is in 1896 opgevolg deur T.C. Stoffberg en vanaf 1898 was 
J.L. Moerdyk inspekteur vir die gebied. 49) . 

Gedurende die negentigerjare het die onderwys in Standerton 

47) Ibid., p. 71. 
48) Lugtenburg: a.w., p. 185. 
49) J.A. de Coning: Die ontwikkeling van die Onderwys aan 

blankes in die Volksrust-Wakkerstroom gebied, 1885-1955, 
p. 22. 

115 



verdere vooruitgang getoon soos die volgende tabel aandui: 

TABEL II: 50 ) 

Jaar Dorpskole Wykskole Leerlinge 
Dorp Wyk Totaal 

1891 1 31 55 169 224 

1892 1 29 67 180 247 

1893 2 27 43 130 173 
1894 2 21 51 132 183 
1895 2 21 30 143 173 

1896 2 23 24 145 169 

1897 2 19 106 190 296 

1898 1 16 83 177 160 

Uit die bogenoemde tabel kan die afleiding gemaak word dat 
Standerton sedert 1893 twee skole op die dorp gehad het,wat 
egter nie die geval was nie. Hierdie tweede skool word in be= 
rekening gebring vir Bethal wat sedert 1886 deurgegaan het as 
'n wykskool en vanaf 1893 as 'n dorpskool bereken is. Sl) 

Onder die nuwe bedeling ontvang die dorpskool te Standerton op 
15 Februarie 1892,sy eerste insp~ksie. Sedert 10 Januarie 1891, 
was J.J . Preiss die hoof met mej. Mi nnaar as enigste assistente. 
Die skool was in vyf standerds verdeel . In standerd 1 en 2 het 
die leerlinge onderrig ontvang in Bybelgeskiedenis, Lees, Skrif 
en Rekenkunde. Vanaf standerd 3,het Oiktaat, Engels en 

50) l.A.R. 120: Jaarverslae van die Superintendent van Onder= 
wys. 1891-1898. 

51) 

Aardrykskunde bygekom. Die kurrikulum in st. 5 het as volg daar 
uitgesien: Bybelgeskiedenis, Lees, Diktaat, Taalkunde, Engels: 
lees, spel en taalkunde, vertaling, opstel en ontleding, verder 
Skrif,Rekene, Geskiedenis van Suid-Afrika en Aardrykskunde van 
Suid-Afrika en Kerkmusiek. Inspekteur Te Boekhorst rapporteer 
oor die aard van die onderwys:"vrij goed en grondig van het skool= 
hoofd, minder deeglik van de assistente." 52) 

Op 3 April 1895,het W. Koedijk hoof van die .dorpskool op Standerz 
ton geword. Inspekteur T.C. Stoffberg rapporteer op 22 Januarie 
1896,dat die skool geen rooster het nie. Hy s~ verder "Er schijnt 
weinig samewerking hier te zijn op't gebied van onderwijs. In= 
dien hier geen verandering komt, zal deze ·dorpsschool moeilijk 
in bloei kunnen toenemen." 53) Seder_t 1 Februarie 1897,was 
J.W. Hugo hoof van die skool met mej. A.M. Jooste as assistente. 
Tydens sy inspeksie op 10 Maart 1897,rapporteer inspekteur 
Stoffberg dat "De school gaat onder't nieuwe bestuur goed voor= 
uit. Het is te hopen, dat door hartelijke samenwerking eene 
goede school in de bloeiende dorp tot stand zal komen."54) 

Die skoolbestuur het bestaan uit N.H.C. de J. Theunissen, voor= 
sitter, J.J. Bosman, sekretaris-penningmeester 'en as lede, 
A.C. Kieser, G.J. Boshoff, J.M.E. Haupt en D.W. Scheepers.55) 

52) Z.A.R. 121: Skoolinspeksieverslae 1892, pp. 65-66. 
53) Z.A.R. 125: Skoolinspeksieverslae 1896, pp. 32-33. 
54) Z.A.R. 126: Skool inspeksieverslae 1897, p. 103; 

O.D. 141: lnspeksierapporte 1887-1897, pp. 633-634. 
55) O.D. 334: Register van Dorp- en Wykskole, Standerton, 

1895-1899. p. 1. 

5.7 Wykskole 

Gedurende die superintendentskap van N. Mansvelt.was daar 'n 
aantal wykskole waar heel verdienstelike werk gedoeh is . Toe 
inspekteur T.C. Stoffberg die wykskool Fri schgewacht,op 25 
Oktober 1897 besoek het, het hy waardering gehad vir die werk 
wat onderwyser,G.W. Teves,gedoen het en die hoop uitgespreek 
dat die skool "niet spoedig zal worden opgeheven daar ze veel 
bel oven en voor de buurt onmisbaar was. "56 ) In dieselfde jaar 
rapporteer inspekteur, Stoffberg,oor onderwyser, A. L.H. Theijse , 
van die wykskool,Boesmansfontein: "De onderwijser doet hier 
een goed werk. Het is wenselijk dat de school minstens een 
paar jaar aan die gang blijven." 57) Positiewe inspeksierapporte 
het egter nie vir al die wykskole gegeld nie. Oor onderwyse~ 
J.A. Bailey van Rietfontein,rapporteer inspekteur Stoffberg die 
volgende: die swartbord is te klein en te vaal. Die rooster 
is weens 'n gebrek aan spykers nie opgesit nie. Tydens die 
inspeksie wa~ die register ' n week vooruit ingevul . Die Yolks= 
1 ied word nie geleer nie. 58) Onderwyser H. D. van Palenstein 
van Van Tondershoek,se inspeksierapport lees: Bybelse en 
Vaderlandse geskiedenis swak. Betekenis van woorde onvoldoende. 
Die vordering van die leerlinge is nie bevredigend nie. Die 
klaskamer is nie netjies nie, en die boeke en leie 1~ in 'n 
treuri ge wanorde. 59') 

Dit is egter ook 'n feit dat sommige van die sogenaamde plaas= 
ondervJysers groot offers moes bring. _So moes sommi ge onderwysers 

56} O.D. 141: Inspeksierapporte 1887-1897, pp. 396-398. 
57) O.D. 141: Inspeksierapporte 1887-1897, pp. 609-612. 
58) O.D. 141: Inspeksierapporte 1887-1897, pp. 621-624. 
59) O.D. 141: Inspeksierapporte 1887-1897, pp. 517-520. 

ook vir losies sorg. Een so 'n onderwyser skryf onder 
andere: · "terwijl mijn huis nooit zonder kostleerlingen 
is, moet ik genoegend hamels, koeien etc . aanhouden tot nut 
voor de schoo 1. "60 ) 

Soms 1~as daar ander struikelblokke in die weg van die onderwys. 
Indie verband rapporteer J.M .• K. te Boekhorst oor: die· skool 
te Klippoort: "Volgens kennisgewing van 20 September de school 
tijdelik gesloten wegens ploegen. Thans 12 November, nog ge~ 
sloten, hoewel er nog niet geploegd was."~l) Onder hierdie 
omstandighede was dit dus vir onderwyser. H. P.F. Kern,half on= 
moontlik om normale vordering te toon. 62) 'n Verdere ongerief 
vir die "plaasonderwyser" was die jaarlikse trek van die boere 
met hulle vee en gesinne gedurende die wintermaande. Waar die 
wykskole eers gesluit het vir die tydperk,is gedurende die 
Mansvelttydperk van die onderwysers verwag om "Als de Kinderen 
naar de Boschvelden trekken, zal de School verplaats worden, 
tot i: i j terug komen. "'63) 

Niteenstaande probleme en swakhede moes die wykskole tog 'n 
heilsame invloed op die leerlinge uitgeoefen het al was dit 
vir sommige leerlinge moontlik om net vir 'n klein tydjie 
onderwys te geniet. Gedurende die Mansvel~tydperk . was daar 
'n gesonde groei in die leerlingtal,soos blyk uit die syfers 
in label II hierbo. Met die uitbreek van die Anglo-Boere= 

60) Soos aangehaal deur J. Ploeger: Onderwys en onderwys= 
beleid in die Suid-Afrikaanse Republiek onder Ds. S.J. 
du Toit en Dr. N. Mansvelt. (Argiefjaarboek vir S.A. 
Geskiedenis, Deel I, 1952, p. 41). 

61) O.D. 140: Inspeksierapporte 1887-1897, pp. 273-275. 
62) Ibid. 
63) O.D. 117: Aansoeke om subsidies, 1894-1899, p. 17. 

oorlog kom daar 'n einde aan die onderwys onder Mansvelt in die 
Suid-Afrikaanse Republiek en ·sou 'n nuwe era in die geskiedenis 
van die onderwys ingelui word. 

5.8 Samevatting 

Die ontwikkeling van die onderwys in Standerton was 'n langsame 
proses wat nie juis skouspelagtige hoogtepunte bereik het nie. 
Dit kan daaraan toegeskryf word dat die onderwys gedurende die 
vestigingsjare ondergeskik gestel was aan die stryd om 'n be= 
staan te verseker. Die tekort aan onderwysers asook die gebrek 
aan geskikte skoolgeboue en hulpmiddels,het ook remmend op die 
onderwys ingewerk. 

Die feit dat Standerton 'n landbougebied was, onderhewig aan 'n 
klimaat van uiterstes, het meegebring dat baie gesinne altyd op 
trek was en dus doeltreffende onderwys feitlik onmoontlik gemaak 
het. Nieteenstaande al hierdie probleme,was daar gedurende die 
laaste dekade van die vorige eeu,'n verbetering in die onderwys 
vanwee die meerdere belangstelling van die owerheid in die 
onderwys . Ruimer subsidies het meer onderwysers en verbeterde 
fasiliteite ten gevolg gehad. 

